
A.L. 118 tal-2010

ATT DWAR L-IMPIEGI U R-RELAZZJONIJIET 
INDUSTRIJALI 

(KAP. 452)

Regolamenti tal-2010 li jemendaw ir-Regolamenti dwar Dritt 
Minimu ta’ Leave Speċjali 

BIS-SAĦĦA tas-setgħat mogħtija bl-artikolu 48 (2) tal-Att 
dwar l-Impiegi u r-Relazzjonijiet Industrijali, il-Prim Ministru 
għamel dawn ir-regolamenti li ġejjin:–

1.  It-titolu ta’ dawn ir-regolamenti huwa Regolamenti ta’ 
l-2010 li jemendaw ir-Regolamenti dwar Dritt Minimu ta’ Leave 
Speċjali, u għandhom jinqraw u jinftiehmu ħaġa waħda mar-
Regolamenti tal-2007 dwar Dritt Minimu ta’ Leave Speċjali, hawn 
iżjed  ’il quddiem imsejħa “ir-regolamenti prinċipali”. 

2.  Fir-regolament 3 tar-regolamenti prinċipali, minflok is-
subregolament (1) tiegħu għandu jidħol dan li ġej: 

“(1)  Impjegat whole-time li d-drittijet tiegħu ma 
jkunux koperti b’Ordni tal-Kunsill tal-Pagi biex Jirregola 
l-Pagi, għandu, meta jkun impjegat, ikollu jedd għal-leave 
għall-mard, għal mill-inqas l-ekwivalenti f’sigħat, kalkulati 
kif provdut fis-subregolament (3), għal ġimgħatejn tax-
xogħol leave għall-mard f’kull sena kalendarja b’paga sħiħa, 
nieqes ammont ugwali għas-somma stabbilita bħala dritt tal-
benefiċċju għall-mard bir-rata stabbilita taħt l-Att dwar is-
Sigurtà Soċjali, u impjegati part-time  għandu jkollhom dritt 
pro rata għal-leave tal-mard kalkulat bis-siegħat b’paga sħiħa, 
nieqes ammont ugwali għas-somma stabbilita bħala dritt tal-
benefiċċju għall-mard bir-rata stabbilita taħt l-Att dwar is-
Sigurtà Soċjali, u dak l-ammont għandu wkoll jiġi kalkulat 
fuq bażi pro rata;

Iżda -

(a)  l-ewwel tlett ijiem ta’ kull talba għal-leave tal-
mard għandhom għalkollox jitħallsu mill-prinċipal;

Titolu.

A.L. 432 tal-2007.

Jemenda r-regolament 
3 tar-regolamenti 
prinċipali.

Kap. 318.

(b)  persuni li jirċievu pensjoni tas-sigurtà soċjali 
fir-rigward ta’ irtirar jew benefiċċju tar-romol skond 
l-Att dwar is-Sigurtà Soċjali, għandhom, għall-fini li 
jikkalkulaw il-ħlas tal-leave għall-mard dovut, jitqiesu 
li rċevew ammont ugwali għas-somma stabbilita bħala 
dritt tal-benefiċċju għall-mard bir-rata stabbilita taħt 
l-Att dwar is-Sigurtà Soċjali.”. 


